
Memoria xustificativa do convenio de colaboraciéon entre Augas de Galicia e o
Concello de Ares para a execucidon da actuacion de “Mellora do sistema de
abastecemento de Ares (A Coruina)”, cofinanciada pola Union Europea a través
do Fondo Europeo de Desenvolvemento Rexional (FEDER) nun 60% do gasto
elixible, no marco do Programa Galicia FEDER 2021-2027

1. Antecedentes

O Concello de Ares ten atribuidas competencias en materia de abastecemento de
auga potable, de acordo co establecido nos artigos 25.2 c), 26.1 a) e 86.2 da Lei
7/1985, do 2 de abril, reguladora das Bases do Réxime local, nos termos
establecidos pola lexislacion da comunidade auténoma, en concreto nos artigos 81
a) e 80.2 |) da Lei 5/1997, do 22 de xullo, reguladora da Administracion local de
Galicia, e nos artigos da lei 9/2010, do 4 de novembro, de augas de Galicia, que

regulan o reparto competencial en materia de abastecemento.

Con referencia a esta ultima lei, os artigos 5.1 a) e 27.1 establecen como
competencia das entidades locais o servizo de abastecemento domiciliario de auga
potable e o seu control sanitario. Ademais, o artigo 27.2 establece a competencia
das entidades locais en materia de elaboracién e aprobaciéon de proxectos de
obras e execucién de infraestruturas cando se trate de obras da sia competencia,

asi como a explotacidn dos servizos da sua competencia.

A entidade publica Augas de Galicia, creada pola Lei 9/2010, do 4 de novembro, de
augas de Galicia e regulada polo Decreto 32/2012, do 12 de xaneiro, polo que se
aproba o seu estatuto é unha entidade publica empresarial do sector publico
autondmico de Galicia, adscrita & Conselleria de Medio Ambiente e Cambio
Climatico, con personalidade xuridica propia e plena capacidade de obrar para o

cumprimento dos seus fins, e constitie o medio, xunto co resto de 6rganos que

integran a Administracion hidrdulica de Galicia, a través do cal a Comunidade

augasdegalicia

Autonoma de Galicia exerce as suas competencias en materia de augas e obras

hidraulicas.

Augas de Galicia ostenta competencias en materia de ordenacion e planificacién
do servizo publico de abastecemento, asi como de coordinacidon, inspeccion e
control das actuacions das entidades locais que tefien legalmente atribuida a
competencia para a prestacion do servizo, rexéndose a sua actuacion polo
principio de garantia de subministracidn de auga en cantidade e calidade adecuada
a todos os nucleos de poboacion legalmente constituidos no marco establecido na

planificacion.

0 02.10.2023 o Concello de Ares e a Deputacion Provincial da Corufia formalizaron
o Convenio de colaboracién polo que se instrumenta unha subvencién nominativa
por unha cantidade maxima de 1.712.000,00 € para o cofinanciamento das obras

de mellora do sistema de abastecemento.

2. Obxectivos que se pretenden

O obxecto do convenio de colaboracion é establecer as condicidns basicas para a
colaboracién entre Augas de Galicia e o Concello de Ares que permitan acometer e
incorporar ao patrimonio publico municipal as obras consistentes na “Mellora do
sistema de abastecemento de Ares. (A Corufia)’, a sUa posta en servizo, a sUa

explotacion e a sua conservacion e mantemento.

3. Necesidade da colaboracion, razéns de oportunidade e xustificacion da non

concorrencia

O sistema de abastecemento do concello de Ares presenta unhas condicions
deficitarias e non garante o subministro a poboacién, sobre todo en época estival,

debido principalmente a insuficiente presion.

As actuacions proxectadas pretenden a mellora do sistema de abastecemento de
Ares, concretamente das suas infraestruturas garantido a calidade da auga

potable, presidns de subministro minimas e adecuadas e continuidade do servizo.

A actuacion da Comunidade Autonoma de Galicia e das entidades locais no ambito
do abastecemento tera por finalidade a garantia de subministraciéon de auga en
calidade e cantidade axeitada aos nucleos de poboacion legalmente constituidos,

nos termos establecidos na planificacién.

Para a consecucion destes e dos restantes fins e obxectivos establecidos en
materia de abastecemento, a Lei 9/2010, do 4 de novembro, de augas de Galicia,
establece un mandato de colaboracién entre as entidades locais, que ostentan
competencias na materia, e a Comunidade Autonoma de Galicia. A natureza da
colaboracién pode ser técnica e/ou financeira e articularse a través de diversos
mecanismos como son, a participacion de Augas de Galicia na construcion e
explotacion de obras que sexan competencia das entidades locais galegas (artigo
11.3 d), e a regulacion e ou outorgamento de auxilios econdmicos as entidades

locais en materias da sia competencia (artigo 26.3).

A Lei 1/2022, do 12 de xullo, de mellora da xestion do ciclo integral da auga, ten
por finalidade contribuir a garantir a satisfaccion das necesidades bdsicas do uso
da auga, en condiciéns axeitadas de cantidade e calidade, e a proteccién dos
recursos hidricos e dos ecosistemas acudticos e terrestres asociados. En concreto,
a lei persegue a mellora da eficiencia na prestacién dos servizos publicos
relacionados co ciclo integral da auga; e establece como un dos principios de
actuaciéon na xestion do ciclo integral da auga a cooperacién entre as
administraciéns publicas, a través da corresponsabilidade e do cofinanciamento,
en funcién da sua capacidade econédmica, na programacion dos investimentos para

a mellora do ciclo integral da auga.

Polo exposto, estimase xustificada a utilizaciéon do instrumento do convenio para

articular a colaboracién de referencia, quedando o devandito convenio fora do
ambito de aplicacion da Lei 9/2017, de 8 de novembro, de contratos do sector

publico, de acordo co establecido no artigo 6 da antedita lei.
4. Estimacion de custos e financiamento
O custo total das actuaciéns de referencia contempladas neste convenio ascende

a catro millons douscentos sesenta e tres mil seiscentos cincuenta e dous euros

con once céntimos (4.263.652,11 €) distribuidos do seguinte xeito entre as partes

asinantes:
AUGAS DE GALICIA CONCELLO DE ARES IMPORTE
2024 500,00 € 0€ 500.00€
2025 388.684,82 € 583.027,24 € 971.712,06 €
2026 1.166.054,48 € 1.749.081,72 € 2.915.136,20€
2027 150.521,54 € 225.782,31 € 376.303,85 €
1.705.760,84 € 2.557.891,27 € 4.263.652,11 €

Para financiar a sua achega Augas de Galicia prevé dispoifier de crédito suficiente e
axeitado na conta 230 "Investimentos xestionados para outros entes publicos" do
Plan Xeral de Contabilidade Publica de Galicia.

A execucion das obras de referencia seran cofinanciadas pola Unién Europea a
través do Fondo Europeo de Desenvolvemento Rexional (FEDER) nun 60% do gasto

elixible no marco do Programa Galicia FEDER 2021-2027.

Para a tramitacion deste convenio, tense observado o cumprimento dos requisitos

establecidos na Lei 40/2015, do 1 de outubro, de réxime xuridico do sector publico.

En Santiago de Compostela, na data da sinatura electrénica
O director de Augas de Galicia

Roi Fernandez Afodn

